
Carmel Saliba
V.

L-Avukat Generali

[I-Qorti:

1. Dan hu provvediment dwar |-e¢cezzjoni ta’ rikuza sollevata mill-
akkuzat appellat Carmel Saliba permezz tal-avukati tieghu I-Avukati Dr
Stephen Tonna Lowell u Dr Giannella Demarco fis-seduta tad-19 ta’
Ottubru 2015 fir-rigward tal-President ta’ din il-Qorti liema ecc¢ezzjoni,
skont I-Artikolu 738(2) tal-Kodiéi ta’ Organizzazzjoni u Pro¢edura Civili

jentieq li tigi dec¢iza minn din il-Qorti kolleggjalment.

2. Ir-raguni |i fdik is-seduta inghatat ghar-rikuza msemmija hi
“‘peress li I-kawza tallum hija konsegwenza ta’ sentenza li inghatat mill-
Qorti tal-Appell Kriminali Superjuri li fiha ppresjeda I-istess President fl-
ismijiet ‘Ir-Repubblika ta’ Malta v. Carmel Saliba’ deciza fis-sede tal-

Appell fit-2 ta’ Mejju 2013”.

3. Ma saret ebda riferenza ghall-artikolu relevanti tal-ligi li jaghti lok
ghar-rikuza sollevata izda I-Qorti tithem li I-artikolu relevanti huwa I-
Artikolu 734(1) tal-Kodié¢i ta’ Organizzazzjoni u Proéedura Civili. 1zda
angas saret riferenza ghall-in¢iz tal-istess dispozizzjoni li gieghed jigi

invokat mill-akkuzat appellat u bhala tali ir-raguni dedotta u kif impostata

ghaliex ikun gieghed jippresjedi jew ikun membru ta’ Qorti li quddiemha
tigi kawza li tkun “konsegwenza” ta’ sentenza li tkun inghatat fkawza
ohra minn Qorti li taghha I-gudikant rikuzat kien membru. Kieku kien
hekk il-membri kollha tal-Qorti tal-Appell ikollhom jastjenu kull darba i
tigi quddiemhom kawza msejjsa fug xi pronunzjament tal-istess Qorti.

Dan il-kjarament ma hux il-kaz.

4. lI-Qorti, tistqarr l-insodisfazzjon taghha dwar il-mod xejn preciz u
ghal kollox ekwivoku kif ta’ spiss tigi sollevata |-ec¢ezzjoni ta’ rikuza

minkejja li I-parti li tisollevha kellha |-opportunita kollha sabiex tkun tista’

tartikola l-e¢cezzjoni bil-kura u attenzjoni mehtiega u fil-kwadru tar-
ragunijiet  previsti mil-ligi. B’danakollu, [|-Qorti ezaminat id-
dispozizzjonijiet kollha tal-Artikolu 734(1) sabiex tidentifika liema mill-
istess dispozizzjonijiet jista’ jew jistghu jaghtu lok ghar-rikuza tal-

President tal-Qorti fuq il-bazi tal-fatti allegati mill-akkuzat appellat u I-

5. L-appellat iserrah I-e¢¢ezzjoni tieghu fuq il-fatt li I-President ta’ din
iI-Qorti kien ukoll il-President tal-Qorti tal-Appell Kriminali fl-Appell
Kriminali minn ecc¢ezzjonijiet preliminari fl-ismijiet “Ir-Repubblika ta’
Malta v. Carmel Saliba” li fih huwa kien parti allura bhala |-akkuzat

appellant u li gie deciz bis-sentenza ta’ dik il-Qorti tat-2 ta’ Mejju 2013.

6. Wahda mill-e¢cezzjonijiet preliminari tal-akkuzat f'dak I-appell, li

hu wkoll I-appellat fl-appell ta’ llum, kienet tghid kif gej:

“L-inammissibilita tal-istqarrija maghmula lill-Pulizija (a fol. 41 et seq)
tal-istqarrija maghmula fl-inkjesta magisterjali (a fol. 121 et. seq) tal-
ecCipjent u ta’ kwalsiasi referenza ta’ dak minnu mistqarr lil xhieda ohra
in kwantu ttiehdu minghajr ma kkonsulta ma’ avukat u minghajr ma kellu
avukat prezenti waqt it-tehid taghhom.”

7. Din l-e¢cezzjoni kienet giet michuda mill-Qorti Kriminali u fl-appell
msemmi quddiem il-Qorti tal-Appell Kriminali, preseduta allura mill-

President ta’ din il-Qorti, |-akkuzat isolleva aggravju fil-konfront ta’ dik

il-parti tas-sentenza tal-Qorti Kriminali. 1l-Qorti tal-Appell Kriminali
cahdet dak l-aggravju wara li ghamlet riferenza ghas-sentenzi ri¢enti
ta’ din il-Qorti in materja u ééitat fit-tul minnhom®. Kieku dik il-Qorti ma
galitx aktar minn hekk ma kienx ikun hemm lok ghar-rikuza ghaliex hu
precizament mistenni minn kull Qorti li fid-decizjonijiet taghha safejn
relevanti tkun iggwidata mis-sentenzi ta’ din il-Qorti. 1zda I-aggravju kif
impostat fl-Appell Kriminali imsemmi irrikjeda li dik il-Qorti tiddelibera
dwar jekk I-uzu tal-istgarrija tal-akkuzat (I-appellat ta’ llum) fil-pro¢eduri
kriminali kontra tieghu kienx ser iwassal ghal smigh mhux xieraq fil-
konfront ta’ Carmel Saliba, I-appellat odjern, u ikkonkludiet li dan ma
kienx il-kaz. Fis-sentenza taghha I[-Qorti tal-Appell Kriminali galet

hekk:

‘Fil-kaz ta’ llum din il-Qorti ma gewx indikati lilha ebda cirkostanzi
partikolari ta’ vulnerabilita fiz-zmien li I-appellant irrilaxxja I-istgarrija u x-
xiehda in kwistjoni u li jistghu jinducu lil din il-Qorti tasal ghall-
konkluzjoni li minhabba n-nuqqas ta’ a¢¢ess ghal avukat meta ttiehdet
l-istqarrija u nghatat ix-xiehda |-uzu ta’ dik I-istgarrija u xiehda fil-kors
tal-guri twassal ghal smigh mhux xieraq fil-konfront tal-appellant. Ma
rrizultat ebda cirkostanza i tirrendi I-istess stqarrija u Xxiehda
inammissibbli skont il-ligi”.

8. Issa fir-rikors promotorju tal-gudizzju ta’ llum Carmel Saliba
isostni, kuntrarjament ghal dak li ikkonkludiet il-Qorti tal-Appell Kriminali,
li fiz-zmien relevanti huwa kien persuna vulnerabbli u jaghmel riferenza
ghal diversi c¢irkostanzi rizultanti mill-provi migbura fil-kumpilazzjoni in

sostenn ta’ dak allegat minnu u in sostenn tal-ewwel talba tieghu sabiex

! Q. Kost. Charles Steven Muscat v. Avukat Generali, 8/10/2012; Q. Kost. Repubblika ta’ Malta v.
Martin Dimech, 26 ta’ April 2013.

jigi dikjarat li l-istqarrijiet tieghu ittiehdu bi ksur tad-dritt tieghu ghal
smigh xieraq. Fis-sentenza appellata I-ewwel Qorti rriteniet li “ma
hemmx dubju li r-rikorrenti huwa persuna vulnerabbli u t-tehid tal-
istgarrija relattiva kisret id-drittijiet fundamentali tieghu” u finalment

lagghet I-ewwel talba tal-akkuzat appellat.

9. Fir-rikors tieghu tal-appell I-Avukat Generali ma hux jagbel mas-
sentenza appellata fejn irriteniet li l-appellat fiz-zmien li rrilaxxja |-
istqarrijiet tieghu kienet persuna vulnerabbli u jikkontesta |-
apprezzament tal-provi u I|-konkluzjonijiet minnha raggunti fdan ir-

rigward.

10. Mill-premess, ghalhekk, jirrizulta li fil-kwalita tieghu ta’ President
tal-Qorti tal-Appell Kriminali il-President ta’ din il-Qorti gia esprima ruhu
fug parti mill-mertu ta’ dan l-appell u b’hekk jigi li huwa “kiteb dwar il-
kawza jew dwar kull haga ohra li ghandha xtagsam mal-kawza jew
tiddependi minnha” kif previst fl-Artikolu 734(1)(d)(i) tal-Kodic¢i ta’
Organizzazzjoni u Procedura Civili u kif dan I-inéiz gia® gie mfisser minn

din il-Qorti®.

11. Peress li I-premess huwa bizzejjed sabiex tintlaga’ I-e¢¢ezzjoni ta’
rikuza I-Qorti ma ghandhiex ghalfejn tindaga wkoll dwar jekk jezistux il-

presupposti tal-Artikolu 734(2)(d)(ii).

% Ara Q. Kost. John Mary Chircop v. ll-kummissarju tal-Pulizija et, 4/9/2007. #4.

1

Ghall-motivi premessi I-Qorti tilga’ I-e¢¢ezzjoni ta’ rikuza tal-President ta

din il-Qorti sollevata fis-seduta quddiem din il-Qorti tad-19 ta’ Ottubru

2015.
Silvio Camilleri Giannino Caruana Demajo Noel Cuschieri
President Imhallef Imhallef

Deputat Registratur
mb



